
Harihara Kshetramahatmyam

ಹರಿಹರಕ್ಷೇತ್ರಮಾಹಾತ್ಮ್ಯಂ

ಸರ್ವತೀರ್ಥಸ್ವರೂಪಂ ತತ್ ಕ್ಷೇತ್ರಂ ಹರಿಹರಾತ್ಮಕಂ .

ಪ್ರಣಮ್ಯ ಲಿಖ್ಯತೇ ದಿವ್ಯಂ ಮಾಹಾತ್ಮ್ಯಂ ತಸ್ಯ ಚಾದ್ಭುತಂ .. 1..

ಸಮಾಲೋಚ್ಯ ಪುರಾಣಾನಿ ಶ್ರುತ್ವಾ ಜನಶ್ರುತೀಸ್ತಥಾ .

ಪ್ರಾಮಾಣಿಕಂ ಚ ಪ್ರತ್ಯಕ್ಷಂ ಯತ್ತದೇವ ಬ್ರವೀಮ್ಯಹಂ .. 2..

ಕಲೌ ಹರಿಹರಕ್ಷೇತ್ರಂ ಮುನಿಭಿಃ ಪರಿಕೀರ್ತ್ತಿತಂ .

ಲಭ್ಯಂತೇ ಯತ್ರ ವಸ್ತೂನಿ ಚೇಪ್ಸಿತಾನಿ ತು ಕಾರ್ತಿಕೇ .. 3..

ಕಾಶೀತಃ ಪ್ರಾಗ್ಭೃಗುಕ್ಷೇತ್ರಂ ತತಃ ಪೂರ್ವೋತ್ತರೇ ಸ್ಥಿತಂ .

ವಿಹಾರೇ ಶೋಭತೇ ತದ್ವೈ ಕ್ಷೇತ್ರಂ ಭುವಿ ಸುದುರ್ಲಭಂ .. 4..

ಗಂಗಾನಾರಾಯಣೀನದ್ಯೋಃ ಸಂಗಮೋಯತ್ರ ವಿದ್ಯತೇ .

ತಸ್ಮಾತ್ಕ್ರೋಶಯುಗೇಽದೂರೇ ಕ್ಷಿತೌ ಕ್ಷೇತ್ರಂ ಪ್ರತಿಷ್ಠಿತಂ .. 5..

ಪಾಟಲೀಪುತ್ರಪಾರ್ಶ್ವೇ ಯತ್ ಪುರಂ ಸ್ವರ್ಣಪುರಾಭಿಧಂ .

ತತ್ರೈತನ್ಮೇಲಕಂ ದಿವ್ಯಂ ಪ್ರತಿವರ್ಷಂ ಭವತ್ಯುತ .. 6..

ದೇವೋತ್ಥಾನಾತ್ಸಮಾರಭ್ಯ ಕಾರ್ತಿಕ್ಯಾಂ ತು ವಿಶೇಷತಃ .
ಗೀತಾಜಯಂತಿಕಂಯಾವನ್ಮಾಸೈಕಂ “ಮೇಲನಂ”ಮಹತ್ .. 7..

ಪುಣ್ಯೇ ಹರಿಹರಕ್ಷೇತ್ರೇ ವಿಶಾಲೇ ಶಿವಮಂದಿರೇ .

ಹರೇಶ್ವತುರ್ಭುಜಸ್ಯಾಗ್ರೇ ಹರಲಿಂಗಾರ್ಚನಂ ಭವೇತ್ .. 8..

ಅತ ಏವ ಸಮಾಖ್ಯಾತಂ ದಿವ್ಯಂ ಹರಿಹರಾತ್ಮಕಂ .

ತತ್ಸ್ಥಾನಂ ಹರಿಹರಕ್ಷೇತ್ರಂ ವಿಶಾಲಂ ವಿಶ್ವವಿಶ್ರುತಂ .. 9..

ಕಾರ್ತಿಕೇ ಯತ್ರ ಸರ್ವೇ ಹಿ ಬ್ರಹ್ಮವಿಷ್ಣುಶಿವಾದಯಃ .
ದೇವೋ ದೇವ್ಯಶ್ಚ ನದ್ಯಶ್ವ ನಿವಸಂತಿ ಮಹರ್ಷಯಃ .. 10..
ಸಂಗಮೇ ಪರಮೇ ರಮ್ಯೇ ಯಕ್ಷಗಂಧರ್ವಕಿನ್ನರಾಃ .
ಸ್ನಾತುಂ ದ್ರಷ್ಟುಂ ಸಮಾಯಾಂತಿ ಮನುಷ್ಯಾಃ ಸಾರ್ವದೇಶಿಕಾಃ .. 11..
ಯತ್ರಾಶ್ವಗಜಗೋಮೇಷಾ ಮಹಿಷರ್ಕ್ಷವೃಕಾಸ್ತಥಾ .

ನಕುಲಾಜವರಾಶ್ಚಾಪಿ ಕಪಿಮಾರ್ಜಾರಶೂಕರಾಃ .. 12..
ಶ್ವಾನೋಷ್ಟ್ರಮೂಷಕಾಃ ಸಿಂಹಾ ಮೃಗಾದಿಪಶವಸ್ತಥಾ .

ವಿಕ್ರಯಾರ್ಥಂ ಸಮಾಯಂತಿ ತಸ್ಮೈ ಸ್ಥಾನಾಯ ವೈ ನಮಃ .. 13..

ಕೋಕಕೋಕಿಲಕಾಕಾಶ್ಚ ಕೇಕೀಕಾದಂಬಕುಕ್ಕುಟಾಃ .
ಕಾಮುಕೀ ಕಲಕಂಠಾಽಽಟೀ ಕರೇಟೂಕಲಹಪ್ರಿಯಾ .. 14..

ಕಪೋತಕೀರಕ್ರೌಂಚಾಶ್ಚ ಕುಶಿಕೋರಕಕುಕ್ಕುಭಾಃ .
ವಿಕ್ರಯಾರ್ಥಂ ಸಮಾಯಂತಿ ತಸ್ಮೈ ಸ್ಥಾನಾಯ ವೈ ನಮಃ .. 15..
ಕುಂದಃ ಕುರವಕೈರ್ನಾಗೈಃ ಕುಟಜೈರ್ದಾಡಿಮೈರಪಿ .

ಕೇತಕೀಮಲ್ಲಿಕಾಜಾತೀ-ಯೂಥಿಕಾರಾಜಿಭಿಸ್ತಥಾ .. 16..

ನಾರಿಕೇಲೈಶ್ಚ ಪೂಗೈಶ್ಚ ಚಂಪಕೈರ್ಜಂಬುಭಿರ್ಧವೈ .
ಖೂರ್ಜರಾಶೋಕಬಕುಲೈರ್ಜಂಬೀರೈರ್ವಾತಲಂಗಕೈಃ .. 17..
ನಾರಗೈರ್ವದರೀಭಿಶ್ಚ ನಿಚುಲೈಃ ಕೇಸರೈರಪಿ .

ಚೂತೈಶ್ಚ ಕಪಿಚೂತೈಶ್ಚ ಮಧುರೈರಾಮ್ಲಕೈಸ್ತಥಾ .. 18..

ಪುನ್ನಾಗೈ ಪನಸೈರ್ಬಿಲ್ವೈದ್ರಾಕ್ಷಾಮಧುಸದಾಫಲೈಃ .
ಮೀತಾಫಲಕಪಿತ್ಥಾದಿಫಲೈಃ ಕ್ರಯ್ಯೈರ್ವಿರಾಜಿತಂ .. 19..

ಏವಂ ನಾನಾವಿಧೈಃ ಪುಷ್ಪೈಃ ಫಲೈಃ ಕ್ರಯ್ಯೈಃ ಸಮನ್ವಿತಂ .

ವಿದ್ಯತೇ ಯನ್ಮಹತ್ಕ್ಷೇತ್ರಂ ತಸ್ಯೈ ಭೂಮ್ಯೈ ನಮೋ ನಮಃ .. 20..
ಸೂಕ್ಷ್ಮಾತಿಸೂಕ್ಷ್ಮರೂಪಾಣಿ ಸ್ಥೂಲಾತ್ಸ್ಥೂಲತರಾಣಿ ವಾ .

ಊಷ್ಣೇ ಶೀತಕರಾಣ್ಯೇವ ಶೀತೇ ಚಿಷ್ಣಕರಾಣಿ ವೈ .. 21..
ಸ್ವಲ್ಪಮೂಲ್ಯಾನ್ಯಮೂಲ್ಯಾನಿ ವಸ್ತ್ರಾಣಿ ವಿವಿಧಾನಿ ಚ .

ವಿಕ್ರಯಾರ್ಥಂ ವಿಲೋಕ್ಯಂತೇ ಯತ್ರ ತಸ್ಯೈ ನಮೋ ನಮಃ .. 22..
ಕಾಚಕಾಂಚನತಾಮ್ರಾಣಿ ಲೋಹಪಿತ್ತಲಕಾನಿ ವಾ .

ರಜತಾದೀನಿ ರೌಪ್ಯಾಣಿ ಹ್ಯಷ್ಟಧಾತುಮಯಾನಿ ಚ .. 23..

ಪಾತ್ರಾಣಿ ವಿವಿಧಾಂತೇವ ಮೃಣ್ಮಯಾನ್ಯಪಿ ಕಾರ್ತಿಕೇ .

ವಿಕ್ರೇತುಂ ಯತ್ರ ದೃಶ್ಯಂತೇ ತದ್ದೇಶಾಯ ನಮೋ ನಮಃ .. 24..
ಸುಮಹಾರ್ಹಾಣಿ ರತ್ನಾನಿ ನೀಲಪೀತಸಿತಾನಿ ಚ .

ವೈದೂರ್ಯ್ಯಮಣಿಜಾತಾನಿ ಸಂತಿಯತ್ರೈವ ತೇ ನಮಃ .. 25..
ಏವಂ ವಿಧಾನಿಯಾವಂತಿ ಲೋಕೇ ಲೋಕಾಂತರೇಽಪಿ ವಾ .

ಶ್ರೂಯಮಾಣಾನಿ ವಸ್ತೂನಿ ತಾವಂತಿ ಸಂತಿಯತ್ರ ವೈ .. 26..
ತತ್ಪ್ರಕಲ್ಪಿತಮೂಲ್ಯೈಸ್ತು ಕ್ರಯೋ ವಾ ವಿಕ್ರಯೋಭವೇತ್ .

ತೇಷಾಂ ಸಮಸ್ತವಸ್ತೂನಾಂ ಯತ್ರ ತಸ್ಮೈ ನಮೋ ನಮಃ .. 27..
ಪ್ರಾಸಾದೈಸ್ತೃಣಗೇಹೌರ್ವಾ ಪಟಮಂಡಪರಾಜಿಭಿಃ .
ಕೃತ್ರಿಮಾಽಕೃತ್ರಿಮೈಃ ಕುಂಜೈರ್ವಿವಿಧೈಃ ಸುಮನೋಹರೈಃ .. 28..
ವೇಣುವಂಶೈಃ ಸಮಾಕೀರ್ಣಂ ಕದಲೀಖಂಡಮಂಡಿತಂ .

ಪುಣ್ಯಂ ಹರಿಹರಕ್ಷೇತ್ರಂ ಸೇವಿತವ್ಯಂ ಬುಧೈಃ ಸದಾ .. 29..

ರಾಜಾನೋ ಬಹವೋ ವಾಪಿ ಶ್ರೇಷ್ಠಿನಃ ಸಾಧವಸ್ತಥಾ .

ವ್ಯಾಪಾರಿಣೋ ವಿರಾಜಂತೇ ಕಾರ್ತಿಕೋತ್ತಮಪರ್ವಣಿ .. 30..

ಭಾರತೀಯಾ ನರಾಶ್ಚಾನ್ಯೇ ದೂರತೋಽಪಿ ವಿದೇಶಿನಃ .
ಸ್ನಾತುಂ ದ್ರಷ್ಟುಂ ಚ ಕ್ರೇತುಂ ವಾ ವಿಕ್ರೇತುಂ ಯೇ ಸಮಾಗತಾಃ .. 31..
ಅಸ್ಮಿನ್ ಹರಿಹರಕ್ಷೇತ್ರೇ ಪಾವನೇ ಲೋಕಭಾವನೇ .

ಆಗತ್ಯಕಾರ್ತಿಕೇ ಮಾಸೇ ಸ್ನಾನಂ ಕುರ್ವಂತಿಯೇ ಜನಾಃ .. 32..
ತೇ ನಿಷ್ಪಾಪಾ ಧ್ರುವಂ ಯಾಂತಿ ಶಿವಲೋಕಂ ತಥಾ ಪುನಃ .
ವಿಷ್ಣುಲೋಕೇ ಸುಖಂ ಭುಕ್ತ್ವಾ ಬ್ರಹ್ಮಲೋಕಂ ವ್ರಜಂತಿ ತೇ .. 33..

ಕ್ರಯ-ವಿಕ್ರಯಸಂಲಗ್ನಾಃ ಸ್ನಾನಧ್ಯಾನಪರಾಯಣಾಃ .
ಯಥಾಕಥಂಚಿದಪಿ ತೇ ಯಾತ್ರಿಣೋಽತ್ರ ತರಂತಿ ವೈ .. 34..
ಅತ ಏವ ನರೈಃ ಸರ್ವೈರ್ದ್ರಷ್ಟವ್ಯಂ ತದಪೂರ್ವಕಂ .

ಕ್ಷೇತ್ರಂ ಹರಿಹರಾಖ್ಯಂ ಯದ್ ವಿದ್ಯತೇ ಗಂಡಕೀತಟೇ .. 35..

ಶ್ರೀಗಂಗಾ-ಸರಯೂನದೀ-ಸುತಟಯೋರ್ಮಧ್ಯೇಭೃಗುಕ್ಷೇತ್ರತಃ .
ಪ್ರಾಗ್ಗವ್ಯೂತಿಮಿತೇ ಸ್ಥಿತೇ ᳚ದುಬಹರೇ ಗ್ರಾಮೇಽಥ ಗರ್ಗಾನ್ವಯೇ ..

ಸಂಜಾತೇನ ಹಿ ಠಾಕುರಾತ್ಮಜನುಷಾ ವಿಜ್ಞ “ದ್ವಿಜೇಂದ್ರೇಣ”ವೈ .
ಭಕ್ತಾನಾಂ ಹಿತವಾಂಛಯಾ ವಿರಚಿತಂ ಮಾಹಾತ್ಮ್ಯಮೇತದ್ವರಂ .. 36..

ನೇತ್ರಗ್ರಹಾಂಕಚಂದ್ರೇಽಬ್ದೇ ವೈಕ್ರಮೇ ರವಿವಾಸರೇ .

ಕಾರ್ತಿಕೀಪೂರ್ಣಿಮಾಯಾಂ ವೈ ಮಾಹಾತ್ಮ್ಯಂ ಪೂರ್ಣತಾಂ ಗತಂ .. 37..

ಇತಿ ಶ್ರೀ “ಕವಿತಾಕಲಾನಿಧಿ”ಪಂ0 ಶ್ರೀಸರಯೂಪ್ರಸಾದಶಾಸ್ತ್ರಿಣಾ ವಿರಚಿತಂ
ಶ್ರೀಹರಿಹರಕ್ಷೇತ್ರಮಾಹಾತ್ಮ್ಯಂ ಸಂಪೂರ್ಣಂ .

ಇದಂ ಹರಿಹರಕ್ಷೇತ್ರಂ ವಿಹಾರಪ್ರಾಂತೇ ಸಾರನಮಂಡಲೇ ವರ್ತತೇ .

